
Jesazlich: Du doascht dise Jeschicht oppnämen 
ooda drekjen, soo lang aus du dee nich vekjafst. 



Ester wia eene schmocke Mejal.  
Aus äare Pape un Mame storwen, 
woss see bie äaren Vada  
Mordechai  
opp. 



Ester horcht no am un jehorcht  
am, soo aus eene scheene  
Dochta. 



Ester un äa Volkj wieren 
Juden, oba see wonden 
en daut Launt Persien. 



Doa wieren to eene Tiet  
väl Juden aus Jefangne no 
Persien jefieet worden. 



De Kjennich von Persien muak een Dach 
een grootet Fast fa huachaunjestalde 
        Menschen von 
         aulawäajen 
                                    en sien 
                                   grootet Rikj. 
        De Mana  
        wieren opp  
         eene Städ 
         toop, un de 
         Frues ...  



... wieren opp eene aundre Städ met de 
Kjennijin Waschti          toop. Aus de 
        Kjennich sikj 
         bedrunken 
        haud, velangd 
      hee daut siene 
       Kjennijin  
        Waschti, sull 
         met äare  
        schmocke ... 



... Kroon oppem Kopp komen un wiesen 
woo schmock see    leet.  Oba de 
        Kjennijin 
               Waschti 
              jehorcht 
               am nich. 



Nu leet  
de Kjennich  
een nieet  
Jesaz schriewen.   
Waschti must äare  
Kroon oppjäwen un  
kunn nich mea de  
Kjennijin sennen. 



Frues sullen  
no äare Mana 
horchen, säd  
de Kjennich.  



Nu sochten  
see no eene  
niee Kjennijin.   
De Kjennich  
wäld sikj Ester  
von mank aule  
schmocke  
Mejales em  
Launt. 



Hee jeef  
ar eene  
schmocke  
Kroon oppem  
Kopp.  Ester säd 
däm Kjennich nich 
daut see een Jud 
wia; soo haud 
Mordechai  
daut bestalt. 



De Vada, Mordechai,  
jinkj emma wada  
biem Paulaust     vebie; hee wull 
     hieren woo Ester 
      daut jinkj. Een  
       Dach hieed hee, woo 
       twee Mana eenen 
     Plon muaken toom 
      dän Kjennich 
      doot moaken. 



Mordechai leet 
 däm Kjennich 

weeten waut hee 
jehieet haud, un 
 soo worden de 

schlajchte Mana 
faust-jenomen, ... 



... un de Kjennich 
 bleef aum läwen.  

Daut wort em 
Kjennich sien Buak 

oppjeschräwen, 
 waut Mordechai 

 jedonen haud. 



Aun de hechste 
Städ unja däm 
Kjennich wia de 
Maun, Haman, 
aunjestalt. 



Jieda-eena sull sikj 
ver Haman kjneeen; 
see deeden daut  
uk, blooss nich 
Mordechai. 



Hee wia een Jud, 
un kjneed sikj 
blooss ver Gott. 



Haman oajad sikj soo sea 
äwa Mordechai, daut hee 
een Plon muak toom  
aule Juden doot  
moaken. 



Haman wia schlau; hee leet däm 
Kjennich een Jesaz schriewen,  
daut eenen jewessen  
Dach sullen aule  
Juden em Rikj  
doot-jemoakt  
woaren. 



Dit 
 wia sea 

 schlajcht. 
  Juden uk Persa 
 wia daut schod. 

  Oba hool emdenkj: 
Gott haud Ester 

 aus Kjennijin 
 jemoakt. 



See wia 
 een Jud. 

  Wudd see daut 
 noch emma stell 

hoolen?  Ooda wudd 
see sikj woagen daut 

 to sajen, un äa 
 Volkj proowen 

 to raden? 



Gott jeef Ester eene goode Iedee.  
See kroagd däm Kjennich un Haman 
to een Gaustmol.  De Kjennich 
vespruak ar, daut hee wudd ar  
jäwen no waut see  
fruach. 



Ester säd, "Ekj well die un 
Haman morjen enloden fa een 
Gaustmol."  Doa wudd see am 
sajen, waut see haben wull. 



To de selwje Tiet 
leet Haman eene 
Gaulj buen toom 
Mordechai henjen. 



Dee Nacht kunn de 
Kjennich nich schlopen, 

un soo lauss hee, daut 
see Mordechai nuscht 

doafäa jejäft 
 hauden, daut 

 
 hee däm 

 Kjennich sien 
 Läwen jerat haud. 



Zemorjes säd de 
Kjennich to Haman, 

"Waut saul ekj fa 
 soonen Mensch 

 doonen, 
 
 

               däm de 
             Kjennich 
        ieren well?" 



Dit freid Haman; 
hee docht dee 
Kjennich wull 

 am ieren. 



Haman wia nom Kjennich jeko-
men, wäajen hee wull Frieheit 
haben toom Mordechai henjen. 
De Gaulj wia reed, oba daut  
       wudd nu   luaren.  



Mootich jeef Haman däm 
Kjennich Iedeeen, "Jeff däm 
Maun eenen Rock un eene 
Kroon soo aus de Kjennich dee 
  haft."  



"Lot am opp däm Kjennich sien 
Pieet rieden, un lot een Prins 
am derche Staut leiden, daut 
aule daut seenen." Un de Kjennich  
    säd to Haman,        "Schwind, 
 go un      doo  
        daut fa 
        dän Jud  
        Mord- 
        echai." 



Woo woat Haman daut 
jegonen haben aus hee 

Mordechai 
 derche 
 Staut 
 leid? 



Hee oajad sikj blooss 
 noch dolla äwa 

 Mordechai. 



"Wacht blooss," docht 
Haman, "boolt woaren 

 hee, un aule 
 Juden, 

 
 
 

 doot 
 sennen." 



Lota dän Dach jinjen  
de Kjennich un Haman  
no de Kjennijin äa  
Gaustmol.  "Waut  
west du haben?"   
Fruach de Kjennich.   
Hee wist waut hee 
vesproaken haud. 



Dan weess Ester no  
Haman, un säd daut  
hee äare Lied aula 
aufschaufen wull.   
De Kjennich wort  
sea doll, un säd,  
"Lot am fuaz  
jehongen." 



De Kjennich leet noch een 
Jesaz moaken, daut de 
Juden sikj wäaren  
kunnen. 



Nu wieren see jerat!  Mordechai 
wort aunjestalt to daut hechste 
Aumt unja däm  
Kjennich. 



De Juden freid daut sea; see 
jeewen eenaunda Jeschenkja.  Uk 
vondoag noch, hoolen Juden daut 
emdenkj, woo Gott äa Volkj  
derch de  
schmocke  
Kjennijin  
Ester  
raden  
deed. 



De Schmocke Kjennijin Ester 
 

 Eene Jeschicht von en daut Wuat  
Gottes, de Bibel 

 
finjt eena en 

 
 Ester  

"Wan dien Wuat openboat woat,  
jeft daut Licht."  Psalm 119:130 



Daut Enj 



Dise Biblische Jeschicht sajcht ons von onsen 
wundascheenen Gott, see ons jemoakt haft un 

ons well kjanenlieren. 
 

Gott weet daut wie schlajchtet jedonen haben, 
waut hee Sind nant.  De Strof fa Sind es de 

Doot, oba Gott siene Leew fa ons es soo groot, 
daut hee sienen eensjen Sän, Jesus, schekjt, 
daut hee aum Kjriez stoawen sull un de Strof 
fa onse Sind nämen sull.  Dan stunt Jesus vom 
Doot opp, un fua no sien Tus em Himmel!  Wan 
du dän Gloowen aun Jesus hast, un am frajchst 
diene Sind to vejäwen, dan deit hee daut!  Hee 

kjemt dan un läft en die, un du woascht  
opp emma met am läwen. 



Wan du dit jleewen kaust, dan saj to Gott: 
Leewa Jesus, ekj jleew daut du Gott best, un 

worscht een Mensch toom fa onse Sind to 
stoawen, un daut du nu wada läfst.  Komm en 
mien Läwen un vejeff mie miene Sinden, soo 
daut ekj nu nieet Läwen haben kaun, un noch 

emol opp emma no die kom.  Halp mie daut ekj 
die jehuarsom sie, un fa die läw aus dien Kjint.  

Amen. 
 

Lass de Bibel un räd jieda Dach met Gott!   
Joh. 3:16 

